
JABATAN KEMAJUAN ISLAM MALAYSIA 

 

MERDEKA DIHAYATI, AKHLAK RASUL DITELADANI 

15 RABIULAWAL 1448H / 28 OGOS 2026 

 

َمدُْ للِ ّٰهِ القْآَئلِِ    :الَْح

 [ 107] الأنبياء            
 

يكَ لهَُ، وأََشهْدَُ أَن َّ  ا اللهُ وحَْدهَُ لاَ شرَِ ِ  سيدنا  أَشهْدَُ أَنْ لاَ إِلهَ إِل َّ همُ َّ صَل  داً عبَدْهُُ ورَسَُولهُُ. الل َّ محُمَ َّ

ا بعَدُْ، فيَاَ عبِاَدَ اللهِ، وسََل مِْ علَىَ نبَيِ نِاَ   دٍ وعَلَىَ آلهِِ وصََحبْهِِ ومَنَْ دعَاَ بدِعَْوتَهِِ إِلىَ يوَمِْ الد يِنِ. أَم َّ محُمَ َّ

كمُْ تفُْلحُِونَ  ِتقَْوىَ اللهِ وطََاعتَهِِ لعَلَ  َّ  ات َّقوُا اللهَ، أُوصِيكمُْ ونَفَْسيِ ب
 

Sidang Jemaah yang dirahmati Allah, 

Khatib mengingatkan diri sendiri dan sidang jemaah sekalian agar terus 

meningkatkan ketakwaan kepada Allah SWT. Laksanakan segala perintah-

Nya dan jauhilah segala larangan-Nya. Ketahuilah bahawa antara tanda 

takwa ialah kita mensyukuri nikmat keamanan, memelihara amanah 

kemerdekaan dan mencontohi akhlak Rasulullah SAW dalam kehidupan. 

 

Pada hari yang penuh barakah ini, mimbar mengajak sidang jemaah 

menghayati khutbah bertajuk “MERDEKA DIHAYATI, AKHLAK RASUL 

DITELADANI”. 

Sidang Jemaah yang dimuliakan, 

Ramai antara kita lahir setelah negara merdeka. Kita tidak pernah tidur dalam 

dentuman bom. Kita tidak pernah bangun dengan ketakutan rumah akan 

dirampas. Kita tidak pernah melihat ibu bapa terpaksa meninggalkan tanah 

air demi menyelamatkan nyawa. Kita mengenal kemerdekaan melalui 

bendera, lagu dan perarakan. Kita tidak mengenalnya melalui luka. 

 

Sebab itu, nikmat yang besar ini kadang-kadang terasa biasa. Anak-anak 

pergi ke sekolah dengan selamat. Ibu bapa keluar mencari rezeki. Azan 

berkumandang. Masjid dibuka. Kita beribadah tanpa rasa takut. Apa yang 

terasa biasa bagi kita, mungkin menjadi doa yang belum dimiliki oleh manusia 

di tempat lain. 

 

Inilah wajah kemerdekaan. Bukan hanya bebas daripada penjajah, tetapi 

bebas untuk hidup, belajar, bekerja, berkeluarga dan menyembah Allah SWT 

dalam suasana aman. Namun keamanan tidak datang sendiri. Ia dibayar 

dengan pengorbanan generasi terdahulu. Ia pula hanya akan kekal jika dijaga 

oleh generasi hari ini. 

 

Sidang Jemaah yang dirahmati Allah, 

Pada minggu ini, kita menyambut dua nikmat yang sangat besar iaitu nikmat 

sebuah negara yang merdeka dan nikmat diutuskan seorang Rasul yang 

memerdekakan jiwa manusia. 

 

Kemerdekaan memberi kita tanah air. Rasulullah SAW memberi kita arah. 

Kemerdekaan membebaskan negara. Rasulullah SAW membebaskan jiwa. 

Kerana sebuah negara boleh merdeka, tetapi jiwa rakyatnya masih dijajah: 

dijajah ketamakan, kebencian, fitnah, rasuah dan kerakusan terhadap kuasa. 

Jika merdeka hanya pada kibaran bendera, semangatnya akan berakhir 

selepas sambutan. Jika cinta kepada Nabi hanya pada selawat, cintanya 

akan berhenti di bibir. Kita tidak mahu kedua-duanya. Kita mahu 

kemerdekaan yang melahirkan tanggungjawab. Kita mahu kecintaan kepada 

Rasulullah SAW yang melahirkan perubahan. 

 

Allah SWT menjelaskan tujuan kerasulan Baginda dalam Surah al-Anbiya' 

ayat 107 yang dibacakan pada awal khutbah tadi: 

“Dan tiadalah Kami mengutuskan engkau (wahai Muhammad), 

melainkan untuk menjadi rahmat bagi sekalian alam” 

 

Baginda membawa rahmat yang membebaskan manusia daripada 

perhambaan sesama manusia, mengangkat maruah golongan yang lemah 

dan menyatukan hati yang pernah bermusuhan. Rahmat bukan sekadar 

sesuatu yang dibicarakan. Rahmat mesti dapat dirasakan. 

 

Sidang Jumaat yang dirahmati Allah, 

Rasulullah SAW membina Madinah bukan dengan kesamaan keturunan, 

tetapi dengan kesatuan tanggungjawab. Manusia yang berbeza latar hidup 

di bawah keamanan yang sama. Hak dipelihara. Perjanjian dihormati. 

Kezaliman ditolak. Madinah mengajar kita bahawa negara tidak menjadi kuat 

hanya kerana bangunannya tinggi. Negara menjadi kuat apabila manusianya 

tinggi akhlaknya. 

 

Empat nilai inilah yang perlu kita hidupkan bagi memelihara kesejahteraan 

iaitu amanah, akhlak, keharmonian dan ihsan. 

 

Pertama: Amanah. 

Sebelum menjadi Rasul, Baginda telah dikenali sebagai al-Amin, insan yang 

dipercayai. Maka tanda cinta kepada Baginda ialah kita juga menjadi 

manusia yang boleh dipercayai. Amanah ada pada setiap tangan. Pemimpin 

pada kuasanya. Penjawat awam pada tugasnya. Peniaga pada 

timbangannya. Ibu bapa pada didikannya. Pengguna media sosial pada 

setiap perkongsian. Jangan bibir berselawat kepada Rasulullah SAW, tetapi 

tangan mengkhianati amanah. Negara tidak selalu rosak kerana satu 

pengkhianatan yang besar. Kadang-kadang ia bocor kerana seribu 

ketidakjujuran kecil yang dianggap biasa.  

 

Amanah juga menjadi asas tadbir urus yang cemerlang. Institusi Islam mesti 

diurus dengan cekap, telus dan berintegriti agar keyakinan umat terus 

terpelihara. Atas keyakinan itu, marilah menyahut semangat yakin TH 

dengan membina disiplin menabung di Tabung Haji sebagai persediaan 

menjadi tetamu Allah. Amanah membina keyakinan. Akhlak pula memelihara 

hubungan. 

 

Kedua: Akhlak. 

Akhlak terlihat pada cara kita berbicara ketika marah dan cara kita melayan 

orang yang tidak sependapat. Hari ini, banyak perselisihan membesar bukan 

kerana masalahnya terlalu besar, tetapi kerana lidah dan jari tidak dikawal. 

 

Rasulullah SAW bersabda dalam hadis riwayat al-Bukhari: 

 ِ  الَمْسُْلمُِ منَْ سَلمَِ المْسُْلمِوُنَ منِْ لسِاَنهِِ وَيدَهِ

“Seorang muslim itu adalah mereka yang membuatkan muslim 

yang lain selamat dari kejahatan lidahnya dan juga tangannya” 

 

Hari ini, tangan boleh menyakiti tanpa menyentuh. Satu perkongsian boleh 

menyebarkan fitnah. Satu komen boleh menjatuhkan maruah. Satu tuduhan 

boleh memecahkan persaudaraan. Jari yang diangkat ketika bertakbir jangan 

menjadi jari yang digunakan untuk menjatuhkan orang lain. 

 

Ketiga: Keharmonian. 

Malaysia tidak dibina oleh satu kaum, satu bahasa atau satu budaya. Kita 

berbeza, tetapi berkongsi tanah air yang sama. Kita tidak perlu menjadi 

serupa untuk hidup bersama. Kita hanya perlu cukup beradab untuk tidak 

saling melukakan. Allah SWT berfirman dalam Surah al-Hujurat ayat 13 yang 

bermaksud: 

“Wahai umat manusia! Sesungguhnya Kami telah menciptakan 

kamu dari lelaki dan perempuan, dan Kami telah menjadikan 

kamu pelbagai bangsa dan bersuku puak, supaya kamu 

berkenal-kenalan (dan beramah mesra antara satu dengan yang 

lain). Sesungguhnya semulia-mulia kamu di sisi Allah ialah orang 

yang lebih takwanya di antara kamu, (bukan yang lebih 

keturunan atau bangsanya). Sesungguhnya Allah Maha 

Mengetahui, lagi Maha Mendalam Pengetahuan-Nya (akan 

keadaan dan amalan kamu)” 

 

Allah menjadikan perbezaan untuk saling mengenali, bukan saling 

membenci. Maka jangan biarkan sentimen kaum, penghinaan agama, berita 

palsu atau perbezaan politik meruntuhkan keharmonian yang dibina sekian 

lama. Api kebencian tidak akan bertanya siapa yang memulakannya. Apabila 

marak, semua akan terbakar. 

 

Keempat: Ihsan. 

Ihsan membuatkan kita tidak sanggup menikmati kesenangan seorang diri. 

Mungkin di sebelah rumah kita ada keluarga yang menahan lapar. Ada warga 

emas yang menunggu untuk ditanya khabar. Ada anak yang hampir berhenti 

belajar kerana kesempitan. Apakah makna kesejahteraan jika ia hanya 

berhenti di hadapan pintu rumah kita? Kemerdekaan mengajar kita menjaga 

negara. Ihsan mengajar kita menjaga manusia di dalamnya. Ihsan tidak 

semestinya bermula dengan wang yang banyak. Ia bermula apabila hati 

masih mampu merasa dan tangan masih mahu membantu. 

 

Sidang Jemaah yang dikasihi Allah, 

Kini tanyalah diri kita: Negara kita telah lama merdeka, tetapi adakah jiwa kita 

juga telah merdeka? Sudahkah kita merdeka daripada tamak yang 

menghalalkan penipuan? Daripada marah yang melahirkan penghinaan? 

Daripada taksub yang memutuskan persaudaraan? Daripada pentingkan diri 

sehingga tidak lagi peduli kepada kesusahan orang lain? 

 

Kita mungkin menyambut Maulidur Rasul dengan penuh kecintaan. Tetapi 

adakah pasangan, anak-anak, jiran dan rakan sekerja dapat merasakan 

akhlak Rasulullah SAW melalui diri kita? Ukuran cinta bukan sekadar pada 

apa yang kita ucapkan. Ukuran cinta ialah pada apa yang sanggup kita ubah. 

 

Jika benar kita mencintai Baginda, biarlah amanah Baginda terlihat dalam 

pekerjaan kita. Biarlah kelembutan Baginda terasa dalam keluarga kita. 

Biarlah keadilan Baginda hidup dalam keputusan kita. Biarlah rahmat 

Baginda sampai kepada manusia melalui diri kita. Nilai MADANI tidak hidup 

pada slogan. Ia hidup apabila amanah dijaga, akhlak dipelihara, keharmonian 

dipertahankan dan ihsan dikongsi. Ketika itulah Madani dihayati, ummah 

diberkati dan kesejahteraan benar-benar dinikmati. 

 

Sidang Jemaah sekalian, 

Sebagai iktibar daripada khutbah hari ini, khatib simpulkan: 

Pertama: Kemerdekaan ialah nikmat yang mahal. Syukurilah dengan 

menjaga keamanan, bukan merosakkannya. 

Kedua: Cinta kepada Rasulullah SAW mesti terlihat pada akhlak, bukan 

hanya kedengaran pada selawat. 

Ketiga: Amanah, akhlak, keharmonian dan ihsan ialah benteng 

kesejahteraan negara. 

Keempat: Negara hanya benar-benar kuat apabila rakyatnya boleh 

dipercayai, saling menghormati dan tidak membiarkan yang lemah berjalan 

sendirian. 

 

Marilah kita mengisi kemerdekaan dengan akhlak Rasulullah SAW: amanah 

ketika tiada siapa melihat, beradab ketika berbeza, membantu tanpa memilih 

dan menolak fitnah walaupun datang daripada kelompok sendiri. Didiklah 

anak-anak mengenal harga keamanan dan meneladani akhlak Baginda. 

Jangan wariskan kepada mereka negara yang maju tetapi jiwa yang rapuh; 

bangunan yang tinggi tetapi akhlak yang runtuh. 

 

Kibarkanlah Jalur Gemilang, tetapi angkatlah lebih tinggi maruah negara 

dengan amanah. Perbanyakkanlah selawat, tetapi hidupkanlah akhlak 

Rasulullah SAW. Kerana merdeka bukan sekadar penjajah meninggalkan 

tanah air, tetapi apabila sifat yang merosakkan tidak lagi menjajah diri. 

Maulidur Rasul pula bukan sekadar mengenang kelahiran Baginda, tetapi 

melahirkan kembali akhlak Baginda dalam kehidupan. 

 

اكمُْ بمِاَ فيِهِْ منَِ  لَ  باَركََ اللهُ ليِْ ولَ كَمُْ باِلقْرُآْنِ العْظَيِمِْ، ونَفَعَنَيِْ وإَِي َّ الْآياَتِ واَلذ كِرِْ الْحكَِيمِْ، وتَقَبَ َّ
 َ ميِعُْ العْلَيِمُْ. أَقوُلُْ قوَلْيِْ هذَاَ وأََسْتغَفْرُِ اللهَ العْظَيِمْ هُ هوَُ الس َّ ليِْ ولَ كَمُْ ولَسِاَئرِِ  منِ يِْ ومَنِكْمُْ تلِاَوتَهَُ إِن َّ

 ُ ؤمْنِاَتِ الْأَحْياَءِ منِْهمُْ واَلْأَمْواَتِ، فاَسْتغَفْرِوُْهُ إِن َّهُ هوَُ الغْفَوُرُْ  المْسُْلمِيِنَْ واَلمْسُْلمِاَتِ واَلمْؤُمْنِيِنَْ واَلمْ
حِيمُْ.  الر َّ

KHUTBAH KEDUA 

 

هِ  َمدُْ للِ َّ ِينَ  الَْح َم دِ ربَ ِ العْاَل لاَمُ علَىَ سَي دِنِاَ محُمَ َّ لاَةُ واَلس َّ ينَ    نِ ، واَلص َّ اهرِِ بيِ ِ الْأَميِنِ، وعَلَىَ آلهِِ وأََصْحاَبهِِ الط َّ الن َّ
 ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ. 

 

ُ أَشهْدَُ أَنْ  داً عبَدْهُُ ورَسَُولهُُ. لاَ إِلهَ إِلا َّ الله يكَْ لهَُ، وأََشهْدَُ أن َّ سَي دِنَاَ محُمَ َّ  وحَْدهَُ لاَ شرَِ
ا اتِ َّقوُا اللهَ  بعَْ   أَم َّ اللهِ،  ِ دُ، فيَاَ عبِاَدَ  لاَةِ    حَق َّ تقُاَتهِ أَمرَكَمُْ بأَِمْرٍ عظَيِمٍ، أَمرَكَمُْ باِلص َّ واَعلْمَوُا أَن َّ اللهَ 

ِيمِ  الْ كرَ سْليِمِ علَىَ نبَيِ هِِ  تعَاَلىَ:واَلت َّ                 ، فقَاَلَ اللهُ 

           
 

دٍ وعَلَىَ   ِ علَىَ سَي دِنِاَ محُمَ َّ همُ َّ صَل  َلل َّ برْاَهيِمَْ وعَلَىَ  آا إِ يتَْ علَىَ سَي دِنِاَ  دٍ كَماَ صَل َّ لِ سَي دِنِاَ  آلِ سَي دِنِاَ محُمَ َّ
دٍ وعَلَىَ   برْاَهيِمَْ وَباَركِْ علَىَ سَي دِنِاَ محُمَ َّ دٍ كَماَ باَركَْتَ علَىَ سَ آإِ برْاَهيِمَْ وعَلَىَ  لِ سَي دِنِاَ محُمَ َّ لِ سَي دِنِاَ  آي دِنِاَ إِ

ِينَْ إِن َّكَ حمَيِدٌْ مَجيِدٌْ.  َم برْاَهيِمَْ فيِ العْاَل  إِ
 

اشِديِنَ وَ  الر َّ ُلفَاَءِ  الْخ همُ َّ عنَِ  الل َّ ةِ واَرْضَ  بقَيِ َّ أَجْمعَيِنَ،    عنَْ  حاَبةَِ  وتَاَبعِيِ  الص َّ ابعِيِنَ  الت َّ ابعِيِنَوعَنَِ    الت َّ
ا  معَهَمُْ ياَ أَكرْمََ الْأَكرْمَيِنَ.  ومَنَْ تبَعِهَمُْ بإِِحْساَنٍ إِلىَ يوَمِْ الد يِنِْ واَرْضَ عنَ َّ

همُ َّ اغْفرِْ للِمْسُْلمِيِنَ واَلمْسُْلمِاَتِ واَلمْؤُمْنِيِنَ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ.   الل َّ
 

لاَمةَِ جلَاَلةََ ملَِ كِ ناَ ك باوه دولي يڠ مها ةِ واَلس َّ ح َّ وفْيِقِْ واَلهْدِاَيةَِ واَلص ِ همُ َّ أَي دِْ بدِوَاَمِ الت َّ موليا سري   الل َّ
برْاَهيِم. -ڤدوك بڬيندا يڠ د  ڤرتوان اڬوڠ سُلطْاَن إِ

 

يثْ وكَذَلكَِ ك باوه دولي يڠ مها موليا سري ڤدوك بڬيندا راج   ڤرمايسوري اڬوڠ، راج زاَرِ
 صُوفيِاَهْ. 

الهَُ ورَعَاَياَهُ منَِ المْؤُمْنِيِنَ واَلمْؤُمْنِاَتِ برِحَْ  همُ َّ احْفظَْ علُمَاَءهَُ ووَزُرَاَءهَُ وقَضَُاتهَُ وعَمُ َّ متَكَِ ياَ أَرْحَمَ  الل َّ
احِميِنَ.   الر َّ

 

َلدَنَاَ   همُ َّ اجْعلَْ ب ياَ  الل َّ ا، سَخاَءً رخَاَءً، داَرَ عدَْلٍ وإَِيماَنٍ، وأََمْنٍ وأََماَنٍ، وسََائرَِ بلِاَدِ  آمنِاً مطُْ ماَليِزِ مئَنِ ًّ
همُ َّ أَعزِ َّ الْإِسْلاَمَ واَلمْسُْلمِيِنَْ، الْ مسُْلمِيِنَ. ودَمَ رِْ أَعدْاَءكََ أَعدْاَءَ الد يِنِ  انصْرُْ إِخْواَننَاَ فيِ فلِسَْطيِن،وَ  الل َّ

 َ  رَ الد يِنَ، واَخْذلُْ منَْ خذَلََ المْسُْلمِيِنَْ، وأََعلِْ كلَمِتَكََ إِلىَ يوَمِْ الد يِنِْ. وانصْرُْ منَْ نصَ
  

ارِ.  نيْاَ حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن َّ ِناَ فيِ الد ُ ناَ آت َب َّ  ر

اللهِ،                         عبِاَدَ 

         
 

اللهِ  فاَذكْرُوُا ولَذَكِرُْ  يعُطْكِمُْ  فضَْلهِِ  منِْ  واَسْأَلوُهُ  يزَدِْكمُْ،  نعِمَهِِ  علَىَ  واَشْكرُوُهُ  يذَكْرُكْمُْ،  العْظَيِمَْ   اللهَ 
 أَكْبرَُ، واَللهُ يعَلْمَُ ماَ تصَْنعَوُنَ.


